
CEDI ONLINE: Pihak Berkuasa Kemajuan Pekebun Kecil Perusahaan Getah (RISDA)
melalui RISTEC, iaitu bahagian latihan dan pembangunan RISDA baru-baru ini telah
menganjurkan kursus “Pemantapan Jati Diri Penyelaras Pengembangan Negeri dan
Daerah Tahun 2018” bertempat di Institut Latihan RISDA atau lebih dikenali sebagai
RISTEC, Port Dickson, Negeri Sembilan 22 hingga 24 Januari 2018.

Penganjuran kursus peringkat kebangsaan ini yang memfokuskan kepada pembangunan
dan “Membentuk Masyarakat Pekebun Kecil yang Progresif dan Sejahtera Melalui Aktiviti
Perladangan dan Keusahawanan” memberi tumpuan kepada semua Penyelaras daerah
seramai 60 orang dan negeri berjumlah 13 orang dari seluruh Malaysia serta pegawai-
pegawai RISDA bahagian latihan yang bertempat di Ibu Pejabat RISDA, Kuala Lumpur.

Dalam penganjuran kursus peringkat nasional ini, Dr. Abdul Rahman Jaaffar mewakili pihak
CEDI telah dijemput untuk berkongsi pengalaman CEDI dan UUM dalam penganjuran majlis
dan pembangunan usahawan secara lebih efisyen, efektif dan berinovatif sebagai
penceramah utama (keynote speaker) yang menyampaikan tajuk “Pengurusan Majlis Yang
Efisien/Efektif dan Inovatif”.

Maijlis juga dihadiri oleh Tuan Haji Abu Hassan Bin Mohd Ali iaitu Pengarah Bahagian
Latihan RISDA. Beliau mengucapkan setinggi-tinggi penghargaan kepada pihak CEDI dan
UUM kerana sudi berkongsi pengalaman dengan pihak RISDA dan berharap kerjasama
yang lebih erat akan terjalin terutamanya bagi membantu RISDA dari aspek latihan
penyelaras daerah dan negeri RISDA dalam meningkatkan kemahiran penyampaian dan
juga aspek pembangunan usahawan pekebun-pekebun kecil seluruh Malaysia.

Penganjuran seminar tahunan bertujuan untuk memantapkan jati diri semua penyelaras
daerah dan negeri RISDA yang terlibat dalam pelaksanakan program dan penyampaian
bantuan RISDA kepada semua pekebun-pekebun kecil yang berjumlah lebih 500 ribu orang
di seluruh Malaysia termasuk dari Sabah dan Sarawak.

Dalam pada itu, peserta turut mendengar ucaptama daripada beberapa penceramah
undangan yang terdiri daripada kalangan pengurusan tertinggi RISDA.

Tamat.

‘Usahawan Satu Kerjaya”

